
Duv mánán giälla

Girjjieálgguo leä rïjkkaladtje 
rahttjame äjttegijde jah 
ållásijde giäh leäh lahkka 
smávva mánáj (0–3 jábieh) 
ulmijne udná bädjet 
giällauviediemieb. 
bokstart.se

Mánáh vuađuob bejjh jïjtjasa giälij uvdaste vuastas 
gulbma jäbijsne. Sïjja juo älggh uvdiedit jïjtjijsa 
giälub uvddale nålggasit. Dådna giä leä äjttege 
dan dehte adná siärra vïdnuob. Nålggash, lávluoh, 
tjajmadh jah luhkkh duv mánájne! Nådtjadh jïjtjat 
iedniengiälub! Mánná máhttá liärrat jiäŋa giälijde 
sammá bálien.

Duv mánán 
giälla



Álggá giälijne
Man dehte leä ájnas bädtjet mánán 
giällauvdiediemieb? Dan dehte giälla 
biäjjá vuađuob gájkka liärramisse. Jah 
giälla nïnnuode gasskavuadub duv jah 
duv mánán gaskan. 

Uvdiedh giälub stågijne
Uvddale mánáh lerrh báguojgüjme 
nålggasit, sïjja nålggash bujkkalvis 
jiänij, sievietemij jah gulddalemij tjarra.
Härreh mánán tjuajub, vásstiedh 
báguojgüjme, jallá suahtas muaduojne.

Vaddieh mánnáje urra 
báguojde
Giärduoh máb mánná jahttá jah lasadh 
jiäŋa urra báguojde. Jüs mánná jahttá” 
giähtjh ståhpuo” máhtáh dådna jahttá 
”jua giähtjh maggár stuarra visskes 
ståhpuo”. Bruvkkah urra báguojde 
uvmassie akttavuadane. Dådna máhtáh 
jahttiet; ”dál måj gelggen sjiägadit. 
Sjiägadh ståhkamassijde! Giähtjh 
áhttjie sjiägade. Majddie viehkieth muv 
sjiägadit?

Nålggash man bïjrra  
dahkkabehten
Nålggash man bïjrra dahkkabehten 
akttane, guh lávgguot jallá biäbmuob 
åsiestit. Die mánná leä juo tjalmagisne 
duv tjiälgatassen mehte jah udjta 
alkkiebe urra báguojde liärrat. 

Jahttieh ” Månna ussjadub”
Dan sïjjáje gehttjet ” Máb galggá hiästub 
dahkkat?” ájnát jahttáh ” Månna 
ussjadub jüs heässtá leä neälgguominne”. 
Dan vuegijne dubddije gehttjelvis 
rahppasubba jah majddie mánná jiänabe 
subtsaste. 

Stuöriedh
Stuöriedh kråhppiegiälub, 
muahtuosvahttjamijde jah jiänijde. Die 
alkkiebe sjaddá mánán uvdaste skenet. 
Dådna máhtáh vuösietit giädijgüjme 
man stuöries dahtta leä. Jallá vuösieth 
dådna gåluoh gåssie tjåskies leä. Bájnieh 
ájnas jah urra báguojde. Bujkkalvis ” 
majddie vuajnáh lámpub?

Gehttjh gehttjelvassijde
Gehttjh uvmassie gehttjelvassijde. Dådna 
máhtáh gehttjet gehttjelvassijde guh 
”gussnie ´l fïnsstuor?”.  Mánná máhttá 
vásstiedit sievietiemien tjarra. Jüs mánná 
ij vásstiedh, máhtáh jïjtja vásstiedit – 
die vuösieth gukttie máhttá báguojde 
bruvkkat. 

EN BRA BÖRJAN!

